Beth yw'r Rhaglen?

Yr Amcanion Cyffredinol
· Creu (neu adnewyddu) sylfaen addas, barhaol a chynaliadwy ar gyfer cynnal cenhadaeth yr eglwys leol yn ariannol.

· Cynyddu'r symiau a roir gan aelodau eglwysig yn sylweddol. Lleihau'r ddibyniaeth ar gyllid allanol a digwyddiadau codi arian i ariannu gwariant arferol yr eglwys leol.

· Rhoi gwybodaeth i'r eglwys leol am ei hariannu – beth yw'r costau a sut maent yn cael eu diwallu.

· Sicrhau bod cymaint ag y gellir o'r gynulleidfa leol yn cymryd y mater o ddifrif fel rhan o'u twf fel disgyblion yn hytrach na dim ond rhywbeth i oresgyn argyfwng ariannol - gwirioneddol neu bosibl.

· Caniatáu i aelodau'r eglwys brofi llawenydd rhoi yn hael ac yn aberthol a'r twf ysbrydol a all ddilyn hynny.

Y Strategaeth
· Pwysleisio cyfrifoldeb aelodau'r eglwys i gynnal cenhadaeth yr eglwys.

· Dysgu egwyddorion Rhoi fel Cristnogion o fewn cyd-destun cenhadu.

· Annog seilio rhoi personol ar egwyddorion Beiblaidd.
· Galluogi pobl i wneud penderfyniad ar sail gwybodaeth ynghylch rhoi personol.
Y Dull
· Addysgu yng nghyd-destun y plwyf, wedi'i gyflwyno'n lleol ar ffurf rhaglen drefnus gydag amserlen, a hynny’n rhan o Raglen i'r Esgobaeth Gyfan.
· Sefydlu 'mecanwaith', sy'n dderbyniol yn lleol, ar gyfer rhoi ymroddedig, gyda her arbennig i wneud adduned benodol i roi, a hynny o fewn cyd-destun addoliad.

· Annog rhoi sy'n effeithlon o safbwynt treth yn unol â'r rheoliadau Rhodd Cymorth diweddaraf.
Yr Offer at y Gwaith
· Y pecyn rhaglen hwn, yn cynnwys
· Darllen cefndir ar gyfer y clerigwyr a'r Cyngor Plwyfol Eglwysig
· Templed o amserlen ar gyfer y rhaglen
· Canllawiau ynghylch trefnu'r Grwpiau Astudio'r Beibl a Thrafod
· Canllawiau ynghylch trefnu Sul yr Adduned
· Adnoddau ychwanegol i'w defnyddio mewn addoliad
· Deunydd cyhoeddusrwydd cyffredinol - templedi ar gyfer posteri, taflenni ac erthyglau i gylchgronau, i'w haddasu ar gyfer pob plwyf
Deunyddiau ar gyfer Grwpiau Astudio'r Beibl a Thrafod 

· Pecynnau ar gyfer arweinwyr grwpiau, yn cynnwys cryno ddisg gyda chyflwyniad i bob  sesiwn, i'w defnyddio yng nghyfarfodydd y grwpiau.

· Taflenni ar gyfer pob un sy’n cymryd rhan
(bwriedir y rhain yn bennaf i'w defnyddio mewn grwpiau yn cyfarfod mewn cartrefi, ond gellir eu defnyddio gan unigolion os bydd angen)

· Pregethau – nid ydym yn darparu pregethau ond awgrymwn y gellir defnyddio deunydd o’r Astudiaethau Beiblaidd fel adnodd.

· Cyngor oddi wrth y Cynghorwyr yn yr Esgobaethau a'r Archddiaconiaethau.
Argymhellion ynglŷn â’r Amserlen
Gwaith Paratoi
Er bod y rhaglen ei hun wedi'i chynllunio i barhau am uchafswm o ddeuddeg wythnos yn achos Rhaglen y Plwyf, mae'n amlwg y bydd angen cyfnod o baratoi trylwyr – efallai dau neu dri mis.

Yn ystod y cyfnod paratoi hwnnw, bydd angen gwneud y canlynol:

· Penodi person lleyg (gyda thîm bach o bedwar neu bump) i gydlynu, cynllunio a rhoi’r rhaglen ar waith yn lleol.  Byddant yn paratoi taflen wybodaeth ar y rhaglen, i'w rhoi i bawb ar y rhestr aelodaeth wrth lansio'r rhaglen (gweler yr adran adnoddau am dempled enghreifftiol).
· Llunio rhestr 'aelodaeth' yr eglwys.  Cofiwch mai rhywbeth mewnol i’r eglwys leol yw'r rhaglen.  Bydd y rhestr hon yn cynnwys enwau pobl sydd ag ymrwymiad i genhadaeth, addoliad a bywyd yr eglwys.  

· Trefnu amserlen i sicrhau bod amrywiol elfennau'r rhaglen yn digwydd ar yr adeg iawn. (Bydd angen i chi ddefnyddio dyddiad Sul yr Adduned fel eich man cychwyn wrth gynllunio a gweithio tuag at yn ôl er mwyn rhoi dyddiadau yn eich amserlen.)
· Dechreuwch gynllunio ar gyfer y pum wythnos y bydd y Grwpiau Astudio'r Beibl a Thrafod yn cyfarfod - gan nodi
· Arweinwyr grŵp posibl - gallai aelodau'r grŵp cydlynu hefyd weithredu fel arweinwyr grŵp.  Argymhellir yn gryf na ddylai clerigwyr fod naill ai'n arweinwyr nac yn aelodau o'r grwpiau.
· Lleoliadau.
· Cyhoeddusrwydd.
· Sut mae ymuno â grŵp. 

· Y dull o ddyrannu pobl i grwpiau.

· Gwnewch gynlluniau ar gyfer Sul yr Adduned (gweler y daflen briodol ar gyfer y manylion).

· Gwneud trefniadau cychwynnol ar gyfer dosbarthu'r gwahoddiadau i Sul yr Adduned a phenderfynu ar gynnwys y gwahoddiad (gweler yr adran adnoddau am dempled enghreifftiol). 

· Penderfynu ar y rhaglen bregethu a'r erthyglau cylchgrawn neu’r taflenni eraill sy'n rhan o amserlen y rhaglen.
Beth ydy Siâp y Rhaglen?
	Rhif yr Wythnos 
	

	Cyn Wythnos 1
	Bu cyflwyniad i’r rhaglen gyfan drwy gyfrwng erthygl cylchgrawn a thaflen esboniadol yn ogystal â thrwy gyhoeddiadau, taflenni ar seddi ac ati.  

	Wythnos 1
	Gwahoddir aelodau eglwysig i ymuno ag un o'r Grwpiau Astudio'r Beibl a Thrafod.
	Pregeth 1 (i lansio'r rhaglen)

	Wythnosau 2 a 3
	Trefnu aelodaeth y grwpiau a chyhoeddi'r trefniadau.  
	Cyhoeddusrwydd cyffredinol yn parhau.

	Wythnos 4
	Grŵp Astudio'r Beibl a Thrafod 1

	Bydd erthyglau cylchgrawn pellach yn ymddangos yn ystod y cyfnod hwn, yn cynnwys un i esbonio Sul yr Adduned yn ystod y mis agosaf at y dyddiad hwnnw (gweler yr erthyglau enghreifftiol yn y pecyn hwn).

	Wythnos 5
	Grŵp Astudio'r Beibl a Thrafod 2
	

	Wythnos 6
	Grŵp Astudio'r Beibl a Thrafod 3
	Pregeth 2

	Wythnos 7
	Grŵp Astudio'r Beibl a Thrafod 4
	

	Wythnos 8
	Grŵp Astudio'r Beibl a Thrafod 5
	

	Wythnos 9
	Dosbarthu gwahoddiadau i wasanaeth Sul yr Adduned
	

	Wythnos 10
	
	Pregeth 3 – neges o anogaeth.  (Os dymunwch gynnwys pregethwr gwadd yn y broses, dyma’r Sul gorau i wneud hynny – bydd y Sul nesaf yn rhy hwyr!)

	Wythnos 11
	
	Gweddïau am ymateb i’w cynnwys yn yr addoliad.

	Wythnos 12
	
	Sul yr Adduned.  

	Wythnosau 13 a 14
	Cysylltu â’r rhai a wahoddwyd ond na fynychodd gyda cherdyn addunedu.
	


O fewn mis ar ôl Sul yr Adduned, cyflwyno adroddiad ar y rhaglen ynghyd â’r ffigurau ar gyfer Sul yr Adduned i’r Cyngor Plwyfol Eglwysig.

Dyma’r adeg i nodi meysydd penodol ynglŷn â threfnu Sul yr Adduned y teimlwch y gellid gwella arnynt erbyn y flwyddyn nesaf.  Drafftiwch gynlluniau cychwynnol ar gyfer ‘adnewyddiad’  y flwyddyn nesaf.

Argymhellir y dylid anfon llythyr bob blwyddyn (neu hyd yn oed ddwywaith y flwyddyn) at yr holl gyfranwyr gyda nodyn o ddiolch a chofnod o’u rhoi hyd yma yn unol â’u hadduned.  Mae hyn yn rhoi cyfle i ddarganfod unrhyw gamgymeriadau ac efallai i gywiro unrhyw ddiffyg mewn rhoi.  Mae hefyd yn darparu cofnod defnyddiol i’r rhai sy’n defnyddio Rhodd Cymorth.

